
AULAPKAIYIRYUAT NAUNAITKUTAIT 

 
Arcadis Kanatami Havakviit (Arcadis) havaktihimayauyut taapkuninnga Nunaqaqqaaqhimayut 
Ukiuqtaqtumiullu Ikayuqtiit Kanatami – Nunavunmi Aviktuqhimayup Titiraqvianit (AANDC) qauyihaiyughat 
hivituyumik aulayughanik munaqhiniqmut havaaghainik talvani Tuulaiminiugaluanit (DEW) havakvianit 
PIN-D, Ross Point-mi, Nunavunmi.  Havaaghat hapkua iniqtauhimayut ataagut taapkua AANDC-kut 
Aulayumit Tuniqhaitjutiigut Nappa 4600000861, Pitqutjutit nappaa 4500335455. 

PIN-D Ross Point-mi Havakviulluanguhimayuq Tuulaiminiq, inilik talvani tununngani hinaata Johansen 
Kangiqhua, Kiillinguyami, ungahingnilik 500 meters hinaanit.  Havakvik hamna haatumi kingingniqmiittuq 
150-meters-nik ungahiktigiyuq taryumit Havakviulluaqhimapluni Tuulaiminiqnit.  Ingilratjutiqaqhimayuq, 
tutquumaviqaqhuni, aghaluutiqarvingmik, Inuit ikluqpautainik, uqhuqhat (POL) qattaryuinik, 
taaffuminngalu Doppler paqittitjutik napaaqtuanik.  Ahiagut taamna havakvilluaq, hinaani 
tunmiraliuqhimayuq tuapalianik apqutiliuqhimayuniklu atayut tamangnut havakvingnut.  Malruk milviit 
hanayauhimayut talvani havakvingmi.  Nuna utiqtittinahuaqhugu halummaqhiliqtut ukiut 2011 2012-lu 
akunngani, ituptirivaktut iqqakuivaghutiklu ikluqpaugaluanik, napayunik ahiniklu iqqakunik, 
halummaqhivaghutik amirnaqtunik hunavalungnik nunamiklu hilingiutihimayunik.  Hanahimayut 
Amirnaittut Kuvvighainik (NHWL) talvani PIN-D-mi 2011-mi iniqtaupluni August 2012-mi. 

2015-mi munaqhiyut havakvighait iniqtauhimayuq July 22-mi, 2015-mi.  Nunamik hauhiyut munaqhiyut 
ihivriuqpagait NHWL, immap qaanganik munaqhiplutik nunaplu ilitquhiinik munaqhivaghutik.  

Havauhiit ihivriuqhugit amirnaitjutiiniklu, ikayuutiqaqhutik piksaliuqhimayunik, Arcadis-kut ihumayut taimaa 
NHWL taamna naammagiyaunginnaqtuq, aulattiaqhuni hanahimayaitut, haavitittailiplugit iqqakut.  
Ilitturiyauvaktullu taapkua NHWL-mi ilauyut pingahut attiniit, hivuraata uataaniqpianit tununngaatalu 
uataaniqpianit kikliinit talvanilu qaangani kivalliqhianit, malrungniklu atighilaaqhimayunik aghaluutinit, 
atauhiq nutaatqiyaungupluni 2015-mit.  Hapkua ilitturiyauhimayut ihuilutaulainnahugiyauyut aulanianut 
NHWL.   

Halummaqtiqhutik tuulaiminiqmik (2011-2012-milu), hitamanik munaqhitjutighanik imiqtarvingnik 
hanahimayut talvani qaanga immap qauyiharumaplugu.  2015-mi munaqhiyut qauyihaiplutik, Arcadis-kut 
imiqtaqpaktut nunnap qaanganit imiqtarviinit; imaqqukinnamiklu malruk imiqtarviit qauyihaqvigiyaami.  
Ingilraaqnitanik naunaitkutaittuq aallatqiingniit naunaittiariami pitquyauhimayutut AANDC-kut hivituyunik 
aularaaqtughanik munarutighainit.  Nunap qaanganit qauyihaihimagamik ilittuqhihimayut 
katiqhuqhimayunik havingnik aqittunik, kannuyamik, cadmium-mik, iron-mik, lead-mik zinc-miklu 
amigaitqiyauvyaktut Maliktaghaliuqhimayunit Kavamatuqanit Immap Qanuriningaanut (FIGQG).  
Avuhiutihimayut katiqhuqtut havivaluit avatquutihimaittut FIGQG-nik.  Aallatqiingniinik qauyihaigamik 
2013-mi ilittuqhitinit (malrungnik qauyihaiviqaqhutik nunnap qaanganit imiqtaqhimayainit), ilitturinnaittut 
ingilratjuhiit (taapkuatut qauyihaqviinit katiqhuqhimayut amigaitqiyauyuittut ikitqiyaunngittutiklu 
aallatqiingniit qauyihaqtauhimagamik 2013-mi).  Talvuuna, hapkua qakugunnguraangat avatquutit 
FIGQG-nit ihumaalugiyaghaunngittut; kihimi havivaluit katiqhuqhimayut nunap qaanganit huli 
aulahimaittumik munaqtauyughat. 

Apqutit, milviit, Havakvilluaqlu munaqtauvaktut ilitturinnaqhuni taimaa nakuunginnaqtut 
aallannguqtuqaqpallaanngittunilu 2013-mi.  Kivalliqhia Hinaa qauyihaqtauvaktuq tingmiplutik.  
Aallannguqtiqhimayut ilitturinnaittut.  Tautughugit ilittuqhitit, apiqhuihimaplutiklu havakviugaluamik 
qauhimattiaqtunik inungnik qanittuniklu nunallaaqmiunik Anguniaqtiit Naniriaqtuqtiillu Katimayiinit (2013-

mi), ilittuqhitihimayut taimaa anngutighat huli nayugariliqpagaat nuna kihimi ungahiarami nunallaaqnut, 
inuit upaqattanngitaat.  

Una aulapkaiyit naunaitkutait taiguaqtauyughat ilagilugu naunaitkutalluat imaalu nutqarutiqaqhuni 

aajjikkutainik ilitturinnaqtut Ilanga 8.0-mi. 

